









Астана қаласында қалалық рельсті 
көлікпен жолаушыларды тасымалдау 
қағидаларын бекіту туралы


«Қазақстан Республикасындағы көлік туралы» Қазақстан Республикасы Заңының 11-бабына, «Қазақстан Республикасындағы жергілікті мемлекеттік басқару және өзін-өзі басқару туралы» Қазақстан Республикасы Заңының 
27-бабы 1-тармағы 13) тармақшасына сәйкес Астана қаласының әкімдігі ҚАУЛЫ ЕТЕДІ:
1. Астана қаласында қалалық рельсті көлікпен жолаушыларды тасымалдау қағидалары осы қаулыға қосымшаға сәйкес бекітілсін.
2. «Астана қаласының Көлік және жол-көлік инфрақұрылымын дамыту басқармасы» мемлекеттік мекемесінің басшысы Қазақстан Республикасының заңнамасында белгіленген тәртіпте:
1) осы қаулының Қазақстан Республикасының Әділет министрлігінде мемлекеттік тіркелуін;
2) осы қаулының ресми жарияланғаннан кейін Астана қаласы әкімдігінің интернет-ресурсында орналастырылуын қамтамасыз етсін.
3. Осы қаулының орындалуын бақылау Астана қаласы әкімінің жетекшілік ететін орынбасарына жүктелсін.
4. Осы қаулы алғашқы ресми жарияланған күнінен кейін күнтізбелік он күн өткен соң қолданысқа енгізіледі.


Әкім	 									  Ж. Қасымбек


Әкімнің бірінші орынбасары                                                          Н. Нұркенов

Әкімнің орынбасары   				 		        Е. Байкен

Әкімнің орынбасары                                                                         Е. Глотов


Астана қаласы 
әкімінің орынбасары						               Е. Мейрхан

Астана қаласы 
әкімінің орынбасары							       Е. Өтебаев

«Астана қаласы әкімінің аппараты»
мемлекеттік мекемесінің басшысы	                                      Д. Ешкеев

«Астана қаласының Қаржы
басқармасы» мемлекеттік
мекемесінің басшысы			                                         А. Сейітқұлов

«Астана қаласының Экономика
және бюджеттік жоспарлау
басқармасы» мемлекеттік
мекемесінің басшысы 			                               А. Түгелбаева

«Астана қаласы әкімінің
аппараты» мемлекеттік мекемесі 
басшысының орынбасары 					   	         Т. Мусин

«Астана қаласы әкімінің аппараты» 
мемлекеттік мекемесі мемлекеттік-
құқықтық бөлімінің басшысы				        Н. Қалшибеков 

«Астана қаласының Жұмыспен 
қамту және әлеуметтік қорғау 
басқармасы» мемлекеттік 
мекемесінің басшысы                                		                Е. Жүсіпов

«Астана қаласының Көлік және
жол-көлік инфрақұрылымын
дамыту басқармасы» мемлекеттік
мекемесінің басшысы			                                       А. Қарағойшин

«City Transportation Systems» 
жауапкершілігі шектеулі
серіктестігінің басқарма төрағасы		                       А. Дүйсебаев

 Астана қаласы әкімдігінің
 2026 жылғы «___» _______ 
 №__________ қаулысына
 қосымша


Астана қаласында қалалық рельсті
көлікпен жолаушыларды тасымалдау қағидалары

1-тарау. Жалпы ережелер

1. [bookmark: z9]Осы Астана қаласында қалалық рельсті көлікпен жолаушыларды тасымалдау қағидалары (бұдан әрі – Қағидалар) «Қазақстан Республикасындағы көлік туралы» Қазақстан Республикасы Заңының 11-бабына, «Қазақстан Республикасындағы жергілікті мемлекеттік басқару және өзін-өзі басқару туралы» Қазақстан Республикасы Заңының 27-бабы 1-тармағынын 
13) тармақшасына сәйкес әзірленді және Астана қаласында қалалық рельсті көлікпен жолаушыларды тасымалдау тәртібін айқындайды.
2. [bookmark: z11]Осы Қағидаларда қолданылатын негізгі ұғымдар:
1) бағыт – белгілі бір бастапқы, аралық және соңғы аялдама бекеттері (станциялары) бар қалалық рельсті көліктің белгіленген жүру жолы;
2) елорданың көлік органы – елорда аумағында көлік саласында реттеуді жүзеге асыруға уәкілетті атқарушы орган;
3) жеңіл рельсті көлік – жеке бөлінген жолдар бойынша жолаушылар мен багажды тұрақты әлеуметтік маңызы бар тасымалдауды жүзеге асыратын және метрополитен мен теміржолға қарағанда кішірек габариттерімен, жүк көтергіштігімен және қатынас жылдамдығы ерекшеліктерімен сипатталатын қалалық рельсті көлік түрі;
4) жолаушыларды қалалық рельсті көлікпен тұрақты тасымалдау – бекітілген бастапқы, аралық және соңғы аялдамалық бекеттері (станциялары) бар, алдын-ала айқындалып, бекітілген бағыттар бойынша қалалық рельсті көлікті қолданып, тасымалдаушылар іске асыратын тасымалдаулар;
5) жолаушы – жол жүру құжаты (билеті) бар және қалалық рельсті көлікте сапар жасайтын жеке тұлға;
6) жол жүру құжаты (билет) – қағаз немесе электрондық түрдегі құжат, оны ресімдеумен жолаушыны тасымалдауға шарт жасалады;
7) қалалық рельсті көлік – қала және қаламаңы аймағы шегінде жолдармен жолаушыларды тасымалдауға арналған көлік түрі (метрополитен, трамвай, жеңіл рельсті, монорельсті көлік);
8) қол жүгі – Қазақстан Республикасы заңнамасымен және осы Қағидалардың нормаларымен белгіленген шекте жолаушының қалалық рельсті көлікпен тасымалданатын және жинақталған мүлкі;
9) тасымалдаушы – көлік құралын меншік құқығында немесе өзге де заңды негіздерде иеленетін, жолаушылар мен багажды ақыға тасымалдау қызметтерін ұсынатын және оған белгіленген тәртіппен берілген тиісті рұқсаты бар жеке немесе заңды тұлға.

2-тарау. Жолаушыларды қалалық рельсті көлікпен
тасымалдауды ұйымдастыру тәртібі

3. Жолаушыларды қалалық рельсті көлікпен тұрақты тасымалдаулар елорданың көлік органы бекіткен бағыттар бойынша жүзеге асырылады.
4. Қалалық рельсті көлікпен жолаушыларды тұрақты тасымалдауды жүзеге асыру үшін елорданың көлік органы мен жолаушыларды тасымалдауды жүзеге асыратын тасымалдаушы арасында Қазақстан Республикасының заңнамасына сәйкес жолаушыларды тасымалдауға шарт жасалады.
5. Қалалық рельсті көлікте жол жүру ақысының мөлшері мен шарттары Қазақстан Республикасының заңнамасына сәйкес айқындалады.
6. Жолаушы жол жүру құжатын (билетті) сатып алғаннан кейін ғана қалалық рельсті көлікпен тасымалданады.
7. Жолаушыларды қалалық рельсті көлікпен тасымалдау бағыттарында жол жүру ақысын жолаушы қолма-қол ақшамен немесе жол ақысын төлеудің электрондық жүйесі арқылы төлейді.
8. Қалалық рельсті көлікте жол жүру ақысын қолма-қол және қолма-қол ақшасыз есеп айырысу арқылы төлеу фактісі жолаушыға жол жүру құжатын (билетін) берумен тіркеледі.
9. Жол жүру құжаты (билеті) жолаушы өтетін қашықтыққа қарамастан, бір бағытта, бір бағдар бойынша жүргенде ғана жолаушы жөнелту станциясындағы кіру турникетінен өткен сәттен бастап келу станциясындағы шығу турникетінен (бар болса) өткенге дейін немесе жылжымалы құрамның есіктері жабылған сәтке дейін жарамды. 
10. Қалалық рельсті көлік станцияларында жолаушылар жылжымалы құрамдардың жөнелту және келу уақыты, жолаушылардың жол жүру құны, қалалық рельсті көліктің жұмыс режимі және қалалық рельсті көлікте жол жүру және багажды тасымалдау шарттары туралы ақпаратпен қамтамасыз етілуі тиіс.
Тасымалдаушы жолаушыларға ақпаратты дауыс зорайтқыш байланысты немесе көрнекі ақпарат тасығыштарды қолдана отырып, жазбаша немесе ауызша түрде беруі тиіс.
11. Жолаушыларды қалалық рельсті көлікпен тасымалдау қауіпсіздігін қамтамасыз ету мақсатында тасымалдаушы Қазақстан Республикасы Индустрия және инфрақұрылымдық даму министрінің міндетін атқарушының 2022 жылғы 27 мамырдағы № 301 бұйрығымен бекітілген Жолаушыларды және көлік инфрақұрылымы объектілеріне келетін адамдарды, олардың алып жүретін заттарын, оның ішінде қол жүгі мен багажын жете тексеруді жүргізу қағидалары мен талаптарына сәйкес жолаушылардың қол жүгін тексеріп қарауды жүзеге асыруға құқылы.
12. Қалалық рельстік көлік тасымалдаушысының құқықтары мен міндеттері Қазақстан Республикасының заңнамасына сәйкес айқындалады.
[bookmark: _GoBack]3-тарау. Жолаушылардың құқықтары мен міндеттері 

13. [bookmark: z27]Жолаушы құқылы:
1) жол жүру құжатын (билетін) сатып алуға және осы Қағидаларда және Қазақстан Республикасының заңнамасында көрсетілген шарттарда қалалық рельсті көлікте жол жүруге;
2) 7 жасқа дейінгі бір баланы оған жеке орын беру құқығынсыз өзімен бірге тегін алып жүруге, сондай-ақ 7 жасқа дейінгі қалған балаларға жол жүру құжаттарын (билеттерін) құнының 50 пайызына сатып алуға;
3) ересек жолаушы үшін белгіленген жол жүру құжатының (билеттің) толық құнының 50 пайызын төлей отырып, 7 жастан 15 жасқа дейінгі балаларды өзіңізбен бірге алып жүруге. Тасымалдаушының кассасына баланың жасын растайтын құжат ұсынылады;
4) қалалық рельсті көлік ақаулыққа, аварияға немесе өзге де байланысты бағыттан алынған жағдайда, бұрын сатып алынған жол жүру құжаты (билеті) бойынша сол бағытта жүретін өзге қалалық рельсті көлікте жүруге құқылы;
5) жолаушының Қазақстан Республикасының заңнамасына сәйкес өзге де құқықтары бар.
14. Жолаушы міндетті:
1) қалалық рельсті көлік бағытында жол жүру кезінде жол жүру құжаты (билет) немесе тегін жол жүру құқығын беретін құжат болуына;
2) жол жүру ақысы төленгенін растайтын жол жүру құжатын (билетін) сапардың соңына дейін сақтауға;
3) тексеру үшін уәкілетті тұлғаның бірінші талабы бойынша жол жүру құжаттарының (билеттерінің) барлық түрлерін егжей-тегжейлі көрсетуге. Жолаушының тиісті жеңілдікке құқығын растайтын құжат болған кезде жеңілдікті және тегін жол жүру жүзеге асырылуы мүмкін;
4) жолаушы жол жүру ақысын төлеуден бас тартқан жағдайда, сондай-ақ жолаушының жеңілдікпен жол жүру құқығын растайтын жарамсыз немесе қолдан жасау белгілері бар құжаттарды көрсеткен кезде уәкілетті тұлғаның талабы бойынша жақын станция бекетінде қалалық рельсті көлік салонынан кетуге;
5) жолда бөгде заттар, қадағалаусыз заттар мен мүлікті, түтіндеу немесе өрт анықталған кезде және жолаушыларды тасымалдау немесе жылжымалы құрамның қозғалысы қауіпсіздігіне әсер етуі мүмкін басқа жағдайларда жылжымалы құрамның кезекші персоналына немесе машинисіне хабарлауға;
6) қоғамдық тәртіп пен осы Қағидаларды сақтауға;
7) соңғы станцияда жылжымалы құрамды босатуға міндетті.
15. Қалалық рельсті көлік қызметтерін пайдалану кезінде жолаушыларға тыйым салынады:
1) станцияға жол ақысын төлемей баруға, сондай-ақ жабық турникеттер мен тосқауыл қоршауларынан өтуге;
2) жол жүру құжаттарын (билеттерін) басқа тұлғаларға беруге;
3) жарамсыз жол жүру құжаттары (билеттері) немесе жеңілдікпен жол жүру құқығын растайтын құжаттар бойынша жүруге;
4) жылжымалы құрам толық тоқтағанша станция платформасының шетіндегі шектеу сызығынан өтуге;
5) қалалық рельсті көліктің жылжымалы құрамына қозғалыс кезінде кіруге және шығуға;
6) жылжымалы құрамның есіктерінің алдында тұрып, шығатын жолаушылардың жолын бөгеуге, жылжымалы құрамның есіктеріне сүйенуге;
7) төтенше оқиғалардың немесе жазатайым оқиғалардың алдын алу қажеттілігінен басқа, есіктерді ашу тетіктерін, тоқтату крандарын іске қосуға, сондай-ақ жылжымалы құрамның есіктерінің жабылуына немесе ашылуына кедергі жасауға;
8) терезелерден шығуға, багажды орындықтарға қоюға, машинистің орнын алуға;
9) жылжымалы құрам машинисінің кабинасына өз еркімен кіруге немесе кабинаның есігінде болуға, қозғалыс кезінде оны алаңдатуға, сөйлесуге, сондай-ақ салонның көрінісін жауып, машинистің кабинасының жанында болуға;
10) жылжымалы құрам салонында тасымалдаушы әкімшілігінің келісімінсіз кез келген хабарландырулар мен жарнамалық парақтарды жабыстыруға;
11) станциядағы және жылжымалы құрам салонындағы жабдықтар мен мүлікті бүлдіруге;
12) жылжымалы құрам салонында, станциялар мен өткелдерде қоғамдық тәртіпті бұзуға, темекі шегуге, алкогольдік және/немесе есірткілік масаң күйде болуға, алкогольдік немесе құрамында спирті бар сусындарды ішуге, есірткі немесе психотроптық заттарды тұтынуға;
13) станциялардың орынжайлары мен платформаларын, жылжымалы құрамдардың салондарын, өткелдерді, эскалаторларды, лифттер мен жолдарды бітеуге және ластауға;
14) станцияларда және жылжымалы құрам салондарында велосипедтерде, самокаттарда, роликті тақталарда, конькилерде және басқа да осыған ұқсас қозғалыс құралдарында қозғалуға;
15) жылжымалы құрам жолдарына, станциялардың қызметтік және өндірістік жайларына және қалалық рельсті көлік инфрақұрылымының өзге де аумағына өз еркімен кіруге;
16) станция платформаларында жүгіруге, жолаушылар ағынының бағытын бұзуға және электрлендірілген жолға түсуге;
17) қозғалмалы құрамның қозғалысын бұзуы мүмкін заттарды жолға лақтыруға;
18) ашық отты және пиротехникалық құрылғыларды (фейерверктерді, петардаларды) пайдалануға;
19) тасымалдауға тыйым салынады:
1) от қауіпті, жарылғыш, тез тұтанатын, сасық иісті, уландырғыш, улы және басқа да қауіпті заттарды;
2) ұзындығы, ені және биіктігі бойынша өлшеу сомасы 
180 сантиметрден асатын көлемді багажды;
3) салмағы 60 килограмнан асатын багажды;
4) 190 сантиметрден асатын ұзын өлшемді заттарды (шаңғылардан басқа).
16. Қалалық рельсті көлікте жолаушылармен қол жүгін алып жүруі Қазақстан Республикасының заңнамасына сәйкес жүзеге асырылады.
17. Қалалық рельсті көлікте жолаушылармен үй жануарларын тасымалдауы Қазақстан Республикасының заңнамасына сәйкес жүзеге асырылады.
Үй жануарларын тасымалдау кезінде иелері немесе алып жүрушілер қалалық рельсті көліктің жылжымалы құрамының салонында санитарлық-гигиеналық режимнің сақталуын қамтамасыз етеді.
Қалалық рельсті көліктің жылжымалы құрам салонында жабайы жануарларды тасымалдауға жол берілмейді.
___________________________


















